პროექტი
საქართველოს მთავრობის
განკარგულება N
2020    წელი                                                                                                                              ქ. თბილისი
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ ა(ა)იპ „საქართველოს სამედიცინო ჰოლდინგში“  შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე 
1. „საქართველოს 2021 წლის სახელმწიფო ბიუჯეტის შესახებ“ საქართველოს კანონის 25-ე მუხლისა და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტის შესაბამისად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული ა(ა)იპ „საქართველოს სამედიცინო ჰოლდინგისთვის“ დაშვებულ იქნეს გამონაკლისი, არ გავრცელდეს შეზღუდვები და მიეცეს თანხმობა:
ა) დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა „ახალი კორონავირუსული დაავადების COVID 19-ის მართვა“ პროგრამის ფარგლებში (პროგრამული კოდი: 27 03 03 10 01, ცენტრალური ონლაინ კლინიკაში დასაქმებული პერსონალი), განსაზღვროს არა უმეტეს 300 ერთეულით;
ბ) დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა „ახალი კორონავირუსული დაავადების COVID 19-ის მართვა“ პროგრამის ფარგლებში (პროგრამული კოდი: 27 03 03 10 01, გარდა ცენტრალური ონლაინ კლინიკაში დასაქმებული პერსონალისა), განსაზღვროს არა უმეტეს 271 ერთეულით;
გ) დამხმარე ამოცანების შესრულების მიზნით, შრომითი ხელშეკრულებით დასაქმებულ პირთა რიცხოვნობა „სახელმწიფო კლინიკების მართვა“ (პროგრამული კოდი: 27 03 05 02) განსაზღვროს არა უმეტეს 2 ერთეულით;
დ)  ახალი კორონავირუსით (SARS-CoV-2) გამოწვეული ინფექციის (COVID -19) მართვისთვის მობილიზებული სამედიცინო დაწესებულებებისთვის, საჭიროების შემთხვევაში მობილიზებული დამატებითი პერსონალის ხელფასი განისაზღვროს შემდეგი ოდენობით:
დ.ა) ჰოსპიტალური მართვის სპეციალისტი, ყოველთვიური ანაზღაურება - 7500 ლ., ორი საშტატო ერთეული;
დ.ბ) კრიტიკული შემთხვევების მართვის/რეანიმაციული სამსახურის სპეციალისტი, ყოველთვიური ანაზღაურება - 6300 ლ., (ერთი საშტატო ერთეული);
დ.გ) ექიმი - ინფექციონისტი - ყოველთვიური ანაზღაურება - 6300 ლ., ერთი საშტატო ერთეული.
2. განკარგულება ძალაშია ხელმოწერისთანავე და ვრცელდება 2021 წლის 1 მარტიდან წარმოშობილ ურთიერთობებზე, გარდა პირველი პუქნტის „ბ“ და „დ“ ქვეპუნქტებისა, რომლის მოქმედება ვრცელდება 2020 წლის 12 ოქტომბრიდან წარმოშობილ ურთიერთობებზე.


პრემიერ - მინისტრი                                                                   ირაკლი ღარიბაშვილი



განმარტებითი ბარათი

,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ ა(ა)იპ „საქართველოს სამედიცინო ჰოლდინგში“ შრომითი ხელშეკრულებით დასაქმებულ პირთა რიცხოვნობის განსაზღვრის თაობაზე“ საქართველოს მთავრობის განკარგულების პროექტზე

ინფორმაცია სამართლებრივი აქტის პროექტის შესახებ

წარმოდგენილი განკარგულების პროექტი ითვალისწინებს „საქართველოს 2021 წლის სახელმწიფო ბიუჯეტის შესახებ“ საქართველოს კანონის 25-ე მუხლით და „საჯარო დაწესებულებაში შრომის ანაზღაურების შესახებ“ საქართველოს კანონის 29-ე მუხლის მე-3 პუნქტით გათვალისწინებულ შეზღუდვებზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული ა(ა)იპ „საქართველოს სამედიცინო ჰოლდინგისათვის“ გამონაკლისის დაშვებას, კერძოდ:
„ახალი კორონავირუსული დაავადების COVID 19-ის მართვა“ პროგრამის ფარგლებში(პროგრამული კოდი: 27 03 03 10 01) დამხმარე ამოცანების შესრულების მიზნით, შრომითი ხელშეკრულებით დასაქმებულთა რიცხოვნობა განისაზღვროს 571 ერთეულის ოდენობით. კერძოდ:
· ცენტრალური ონლაინკლინიკის შრომითი ხელშეკრულებით დასაქმებულთა რიცხოვნობა განისაზღვრება არაუმეტეს 300 ერთეულისა;
· საკარანტინე სივრცეების მართვის ღონისძიებებისთვის შრომითი ხელშეკრულებით დასაქმებულთა რიცხოვნობა განისაზღვრება არაუმეტეს 17 ერთეულისა;
· საკარანტინე სივრცეებში დასაქმებული სამედიცინო პერსონალის (ექიმი, ექთანი, სტუდენტი) შრომითი ხელშეკრულებით დასაქმებულთა რიცხოვნობა განისაზღვრება არაუმეტეს 250 ერთეულისა;
· ახალი კორონავირუსით (SARS-CoV-2) გამოწვეული ინფექციის (COVID - 19) მართვისთვის მობილიზებული სამედიცინო დაწესებულებებისთვის, საჭიროების შემთხვევაში, შრომითი ხელშეკრულებით დამატებითი პერსონალის  რიცხოვნობა განისაზღვრება არაუმეტეს 4 ერთეულისა, ამასთანავე, აღნიშნული პერსონალის კვალიფიკაციისა და სიმცირის გამო, მათი ანაზღაურება განისაზღვრება შემდეგი ოდენობით:
· ჰოსპიტალური მართვის სპეციალისტი, ყოველთვიური ანაზღაურება - 7500 ლ., ორი საშტატო ერთეული;
· კრიტიკული შემთხვევების მართვის/რეანიმაციული სამსახურის სპეციალისტი, ყოველთვიური ანაზღაურება - 6300 ლ., (ერთი საშტატო ერთეული);
· ექიმი - ინფექციონისტი - ყოველთვიური ანაზღაურება - 6300 ლ., ერთი საშტატო ერთეული.
„სახელმწიფო კლინიკების მართვის“ კომპონენტის ფარგლებში შრომითი ხელშეკრულებით დასაქმებულთა (მძღოლი) რიცხოვნობა განისაზღვრება 2 ერთეულით.

ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

ბავშვის უფლებრივ მდგომარეობაზე სამართლებრივი აქტის ზეგავლენის შეფასება
პროექტი არ ახდენს ბავშვის უფლებრივ მდგომარეობაზე ზეგავლენას.

პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტით წარმოდგენილი ღონისძიებების დაფინანსება განხორციელდება „საქართველოს 2021 წლის სახელმწიფო ბიუჯეტის შესახებ“ საქართველოს კანონით  „საგანგებო სიტუაციების კოორდინაციისა და გადაუდებელი დახმარების მართვა“ (პროგრამული კოდი: 27 01 06) და „პირველადი და გადაუდებელი სამედიცინო დახმარების უზრუნველყოფის ქვეპროგრამა“ (პროგრამული კოდი: 27 03 03 07 01) პროგრამებით გათვალისწინებული ასიგნებების ფარგლებში.

პროექტის მოსალოდნელი შედეგები

შესაბამისი პროგრამების შეუფერხებლად და ეფექტურად განხორციელება.

პროექტის განხორციელების ვადები

პროექტით გათვალისწინებული ღონისძიებები განხორციელდება 2020 - 2021 წლის განმავლობაში.

პროექტის ავტორ(ებ)ი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
